
Mahodara Stuti by Surarshi

ಮಹೋದರಸ್ತುತಿಃ  ಸುರರ್ಷಿಭಿಃ ಕೃತಾ

Document Information

Text title : Mahodara Stuti by Surarshi

File name : mahodarastutiHsurarShibhiHkRRitA.itx

Category : ganesha

Location : doc_ganesha

Transliterated by : Ajit Krishnan

Proofread by : Ajit Krishnan, PSA Easwaran

Description/comments : Mudgalapurana, Khanda 3, Adhyaya 11

Latest update : April 23, 2020

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

May 31, 2020

sanskritdocuments.org



Mahodara Stuti by Surarshi

ಮಹೋದರಸ್ತುತಿಃ  ಸುರರ್ಷಿಭಿಃ ಕೃತಾ

ರವಿರುವಾಚ -

ಗತೇಮೋಹಾಸುರೇತತ್ರ ಶಾಂತರೂಪೇಸುರೇಶ್ವರಾಃ  ।
ಸುರೈಶ್ಚ ಮುನಿಭಿಃಸಾರ್ಧಂಮಹೋದರಮಪೂಜಯನ್ ॥ ೧॥
ಪೂಜಯಿತ್ವಾ ಗಣೇಶಾನಂಪ್ರಣತಾ ಭಕ್ತಿಸಂಯುತಾಃ  ।
ತುಷ್ಟುವುಸ್ತೇ   ವಿಶೇಷೇಣಹರ್ಷಯುಕ್ತಾಃ  ಸುರರ್ಷಯಃ ॥ ೨॥
ಸುರರ್ಷಯಊಚುಃ ।
ಅಮೇಯಮಾಯಾಽಮಿತವಿಕ್ರಮಾಯ ನಿರಂಜನಾಯಾಥಗಣೇಶ್ವರಾಯ  ।
ಅಮಾಯಿನೇಮಾಯಿಕಮೋಹನಾಯನಮೋನಮಸ್ತೇಽಸ್ತು  ಮಹೋದರಾಯ॥ ೩॥
ಮನೋವಚೋಹೀನತಯಾಸ್ಥಿತಾಯ ಮನೋವಚೋಯುಕ್ತಗಜಾನನಾಯ  ।
ಅಯೋಗಸಂಯೋಗಮಯಾಯಢುಂಢೇ ನಮೋ ನಮಸ್ತೇಽಸ್ತು  ಮಹೋದರಾಯ ॥
೪॥
ವಿದೇಹರೂಪಾಯಚಬೋಧಕಾಯತಥಾಹಿಸೋಽಹಂಪದಭೋಗಕಾಯ ।
ಸದಾಸುಬಿಂದ್ವಾತ್ಮಕದೇಹಗಾಯ  ನಮೋ ನಮಸ್ತೇಽಸ್ತು  ಮಹೋದರಾಯ ॥ ೫॥
ಗುಣೇಶರೂಪಾಯಸುಷುಪ್ತಿಕಾಯ ತಥಾಸುಸೂಕ್ಷ್ಮಾಯ  ಚಜಾಗೃತೇತೇ ।
ಹರೀಶಬ್ರಹ್ಮಾದಿಷು  ಸಂಸ್ಥಿತಾಯ ನಮೋ ನಮಸ್ತೇಽಸ್ತು  ಮಹೋದರಾಯ ॥ ೬॥
ಶುಭಾಶುಭಾಕಾರಧರಾಯಭೂಮ್ನೇ  ಶುಭಾಶುಭಾದೌಚಸುಪೂಜಿತಾಯ ।
ಶುಭಾಶುಭೇಕರ್ಮಣಿ ಸಿದ್ಧಿದಾಯ ನಮೋ ನಮಸ್ತೇಽಸ್ತು  ಮಹೋದರಾಯ ॥ ೭॥
ಕರ್ತ್ರೇ  ಸುಪಾತ್ರೇ  ಹರಣಾಯಕಾಲ!ಪ್ರಕಾಶರೂಪಾಯ ಚಭಾವನೇತೇ ।
ಕ್ರಿಯಾಸ್ವರೂಪಾಯ  ಚಶಕ್ತಿದಾಯ ನಮೋ ನಮಸ್ತೇಽಸ್ತು  ಮಹೋದರಾಯ ॥ ೮॥
ಯಮಾಯಚಂದ್ರಾಯ ಚವಾಯವೇವೈಕುಬೇರರೂಪಾಯಪುರಂದರಾಯ ।
ಶಿವಾಯವಹ್ನ್ಯಾತ್ಮಕನೈರೃತಾಯ   ನಮೋ ನಮಸ್ತೇಽಸ್ತು  ಮಹೋದರಾಯ ॥ ೯॥
ಅನಂತರೂಪಾಯಜಲೇಶಕಾಯಪ್ರಜಾಪತೇ !ರೂಪಧರಾಯಪಾಶಿನ್! ।
ದಿಗೀಶಪಾಲಾಯದಿಶಾಮಯಾಯನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೦॥

ಸುರಾಸುರಾಣಾಂಚ ಸಮಾಯನಿತ್ಯಂ  ಸುರಾಸುರಾಕಾರಧರಾಯಧಾತ್ರೇ  ।
ಪಿಶಾಚಗಂಧರ್ವಮಯಾಯಯಕ್ಷ!ನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೧॥
ಧರಾಸ್ವರೂಪಾಯ ಜಲಪ್ರಕಾಶ !ಜಲಸ್ವರೂಪಾಯ ಚತೇಜಸೇತೇ ।
ವಾತಾಯ ಚಾಕಾಶಮಯಾಯ ಧಾಮ್ನೇ  ನಮೋ ನಮಸ್ತೇಽಸ್ತು  ಮಹೋದರಾಯ ॥
೧೨॥
ಅನಾದಿಮಧ್ಯಾಂತವಿಹಾರಕಾಯ ಸದಾದಿಮಧ್ಯಾಂತಮಯಾಯ ಚಿತ್ರಮ್  ।
ತತ್ತ್ವಪ್ರಕಾಶಾಯ   ಚತತ್ತ್ವಮೂರ್ತೇ   ನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೩॥
ನರಾಯವರ್ಣಾಶ್ರಮಸಂಸ್ಥಿತಾಯ  ದ್ವಿಜಸ್ವರೂಪಾಯ  ನರಾಧಿಪಾಯ ।
ವೈಶ್ಯಾಯ ಶೂದ್ರಾಯ  ತಥಾಽಂತಿಮಾಯ ನಮೋ ನಮಸ್ತೇಽಸ್ತು  ಮಹೋದರಾಯ ॥
೧೪॥
ಗುರೋರಧೀನಾಯಗೃಹಸ್ಥರೂಪ !ವನಸ್ಥಿತಾಯಾಽಥ ಪರಿವ್ರಜಾಯ  ।
ವರ್ಣಾಶ್ರಮೈರ್ಹೀನಮಯಾಯ ಯೋಗಿನ್! ನಮೋ ನಮಸ್ತೇಽಸ್ತು  ಮಹೋದರಾಯ
॥ ೧೫॥
ವೃಕ್ಷಾದಿವೀರುಧ್ತೃಣಸಂಸ್ಥಿತಾಯ   ಧರಾಧರಾಕಾರಮಯಾಯದೇವ! ।
ಪಶುಸ್ವರೂಪಾಯ ಚಪಕ್ಷಿಣೇ ತೇನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೬॥
ರಸಸ್ವರೂಪಾಯ ರಸಾಧಿಪಾಯತಥಾಽನ್ನರೂಪಾಯ ಚಜೀವನಾಯ ।
ಚರಾಚರಾಕಾರಮಯಾಯನಾಗ!ನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೭॥
ವರಾಂಕುಶಾದ್ಯೈಶ್ಚ  ಸುಚಿಹ್ನಿತಾಯೋಂದುರುಧ್ವಜಾಯಾಽಽಖುಸುವಾಹನಾಯ   ।
ತ್ರಿನೇತ್ರಧಾರಾಯ  ಚಶೂರ್ಪಕರ್ಣ!ನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೮॥
ಸ್ವಾನಂದಲೋಕಾಧಿಪ !ದೇವದೇವ!ಸುಸಿದ್ಧಿಬುದ್ಧಿಪ್ರಭವೇ   ಪರಾತ್ಮನ್ ! ।
ಸದೈಕದಂತಾಯಚತುರ್ಭುಜಾಯನಮೋ ನಮಸ್ತೇಽಸ್ತು  ಮಹೋದರಾಯ ॥ ೧೯॥
ಮಹೋದರಾಯಾದಿಸುಪೂಜಿತಾಯಸುವಸ್ತ್ರಸಂಭೂಷಣಭೂಷಿತಾಯ  ।
ಪ್ರಮೋದಮೋದಾದಿಗಣೈಃ ಸ್ತುತಾಯ ನಮೋನಮಸ್ತೇಽಸ್ತು  ಮಹೋದರಾಯ॥೨೦॥
ಸದಾಮೃತಾಭೇದಮಯೇಕ್ಷುನೀರಸಮುದ್ರಲೀಲಾಕರಕಂಜಪಾಣೇ  ! ।
ಗಣೇಶ!ಹೇರಂಬ!ಚಭಕ್ತಪೋಷ !ನಮೋ ನಮಸ್ತೇಽಸ್ತು  ಮಹೋದರಾಯ ॥ ೨೧॥
ಪ್ರವಿಶ್ಯ  ವಿಶ್ವೋದರಮೇವ ಭೋಗವಿಹಾರಿಣೇವಿಶ್ವಮಯಾಯ ಪೂರ್ಣ! ।
ವಿಕಾರಹೀನಾಯಸುಬೋಧದಾಯನಮೋ ನಮಸ್ತೇಽಸ್ತು  ಮಹೋದರಾಯ ॥ ೨೨॥
ಅಲ್ಪೋದರಾ ದೇವಮುಖಾಶ್ಚ ಸರ್ವೇ ಸ್ವಸ್ವಪ್ರಭೋಗೇ   ಕುಶಲಾಶ್ಚ ತೇನ ।

ತೇಷುತ್ವಮೇವ ಸುಖಭೋಗಕಾರಿನ್ನಮೋ ನಮಸ್ತೇಽಸ್ತು  ಮಹೋದರಾಯ ॥ ೨೩॥
ಯಃಪಠೇಚ್ಛೃಣುಯಾದ್ಯಶ್ಚ   ತಸ್ಮೈ  ಶಾಂತಿಪ್ರದಾಯಕಮ್  ।
ಭುಕ್ತಿಮುಕ್ತಿಪ್ರದಂ   ಚೈವಭವಿಷ್ಯತಿ  ನಸಂಶಯಃ ॥ ೩೮॥
ಇತಿಸುರರ್ಷಿಭಿಃಪ್ರೋಕ್ತಾ  ಮಹೋದರಸ್ತುತಿಃ  ಸಮಾಪ್ತಾ । ೩.೧೧

